Wakita ga Pol ya abikioru ana

ndam Galasini __
Ere ye t1 modomki ka wakita ga

Pol ya abikioru ana ndam

Galasini

Maslana ya ti abaki wakita hini ni ti adafa slimi
gayar a : abaki ti Pol, zal asak ga Yezuni (1.1). Leli
masar sarta ya abski wakita ni do, massr molar ya
abaki ni do daya. Abiki ti ana ndam Galasi : Galasi
ti kesa do ; had ka gavay ga Azi (a vad ya kani Azi
akaba Galasi ti tosbu ka had Turki). Kesa Ikoniyum,
Listir akaba Derbi ti ka had Galasi; ka ya ti Pol
oru e mirkwi gayar ye enjenjeni ni ti ahia ma ge
Melefit ana ndam ga kesa nday nana (Tuwi 14). Pol
abiki wakita hini ana ndam Galasi ya ti togeskaba
ma ga Yezu ya ahi ana tay na.

Aboki wakita ti adaba mis ndaharn e kidin ga
ndam ga Yezu ya ka had Galasi ni bu ni tadem
ahar adem ndam ga Yezu tdgsskabu Divi ge Melefit
ya Muwiz abski ni dek: ahar gadakani tadam si
ndam ga Yezu dek tékeley kudi kwa (6.12). Pakama
gatay ya tadam ni azumia baruv ana Pol a dal-dal,
nahkay abiki wakita hini ana ndam Galasi dek ga
moahiani ana tay tafoki ngasa ke mis ge mekeley kudi
ba ; tamal maslana awayay egi mis ge Melefit ana
mekeley kudi ni ti, Krist ajanaki nar va do (5.2).

Pol anjski ka pakama gayar), adem nar zal asak
ga Yezu ededin : afiyu Pol e tuwi gayarn ni vu ti
Melefit ; ndam asak ga Yezu ndahar ni tsgsskaba

Pol a, tadom ma gayar ya ahi ana mis ni ti ma ge
Melefit ededin. Pol adsm zlam ya ti acahi ana mis
ni ti Melefit Melefiteni ahi, do ni ti mis ahi do (1-2).

Pol adam ka ya ti ndam Galasi togeskabu ma ge
Melefit enji ni ti tigia boza ge Melefit a. Tagaskabu,
tigi baza ge Melefit ti azuhva tuwi ga Masuf ge
Melefit, do ni ti azuhva Divi ge Melefit ya Muwiz

aboki ni do. Ahi ana tay nihi ti kembranum Masuf
ge Melefit, kegosumkabu Divi ge Muwiz ni ciliy
ti kamam ? Nday ya ti tegeskabu Divi gani ciliy,
tembror) Masuf ge Melefit ni ti nday evidi, nday
baza ge Melefit va do (3-4).

Ke mendeveriny ga wakita ni ahi ana ndam
Galasi si tnjshad ana njeda ga Masuf ge Melefit
kwa. Tamal maslana agsskabu njsda ga Masuf ge
Melefit ya avi ni ti, esliki membrasr zlam magu-
darani dek; do ni ti Divi ge Muawiz ciliy) ni ti
ajonaki nar do. Tamal maslana ageskaba Krist a
ti, maslana nani eégia mis muewena : zlam ndahar
ni dek tisli arana do (5-6).

Sa ga Pol

1 Naboki wakita hini ti nu Pol, nu zal asak ga
Yezu. Aslorbiyu nu ti mis hihirikeni do. Tdvu njada
gani ti mis do ; tavu njeda gani ti ata Yezu *Krist
nday ata Boy geli Melefit, nary ti ahsngaraba Yezu
e kisim ba. 2 Nu Pol nagri sa ana kuli, lekulum ya
ti kefumki ahar ka Yezu, kdbum *kacakalumvu a
kssa gargorani bu ka had Galasi ni. Bsza ga mory
geli ya mabu akaba tay ni tagria sa ana kuli a daya.

3 Bop geli Melefit nday ata Bay geli Yezu
Krist t3gri sulum gatay ana kuali, tagray ti

*kanjoshadumkabu ana sulumani ti. 4 Krist ti
agsskaba ti tdkad nan azuhva zlam magudarani
geli, ga moholaba leli a duniya hini magsdavani
ni ba. Krist agray nahkay ti ka mawayay ga Bay
geli Melefit. 5 Melefit ti m3zlabum nar ga kangay-
kangayani. Aya nahkay !

Ma Muweni Sulumani ti balan hwya, nahan abi

6 Ere ye ti kdgrum ni ti agrua ejep a dal-dal,
adaba nshi ana ahar kdgrum zlam akada nani do.
Melefit azala kuli azuhva sulum ge *Krist ya agri
ana kuli na. Ay ti lekulum kdmbrsnuma Melefit ke
wecewecena ; kdbum kadebum ma muweni nahar)
sawar) ti ahomamam ? 7 *Ma Muaweni Sulumani
nahar ti abi, si goro ya nshi ana kuli ni cilin). Ay mis
ndahar tsbu tiwisirikaba ahar ana kuli a, tawayay
tambatkaba Ma Muweni Sulumani ge Krist na.
8 Leli mdhia Ma Muweni Sulumani ana kuli a;
tamal maslana ahi ma nahar ana kuli gargori ak-
aba ma ya mahi ana kuli ni ti Melefit métikwesla
maslana gana. Ku leli leleni, ku *maslor ge Melefit
aslokabiya e melefit ba ahi ma gani ana kuli nangu
ni, Melefit métikwesla nay a. 2 Leli mahia ana kuli
a, nihi day nshi ana kuli keti : Tamal maslana ahi
ma muweni nahar ana kuli gargsri akaba ma ya

ti kdgasumkabu ni ti Melefit métikwesla maslana
gana.

10 Nohi ana kuli nahkay ti kshumi ana ahar
nawayay ti mis tazlsbay nu waw ? Aha, nahkay
do! Bay ya ti nawayay mazlebay nu ni ti Mel-
efit. Kshumi ana ahar nawayay ti pakama goro
mabslafor) ké mis aw ? Aha, nahkay do ! Kekilena

tamal nawayay pakama goro mabtslafer) ké mis
keti ti akal nu bay moagri tuwi ana Krist va do.

Pakama ga Polya ahangriana mis niti Yezu Krist
ahi ana ahar gayan

11 Baza ga mmawa, nahi ana kuali nahama, *Ma
Muweni Sulumani ya nabu nahi ana kuli ni ti ma
ge mis hihirikeni do. 12 Mis hihirikeni ahu ma
gani do, mis hihirikeni acahu ma gani do daya.
Adofuaba ma gana ti Yezu *Krist ana ahar gayar).

13 Zlam ya ti nagray ahaslani ka ya ti nadsbay
Melefit akada ga ndam *Zude ni ti kicuma andava.
Ka sarta gani nani ti n3gria daliya ana ndam ge
Melefit asabay, nawaya mijiny) tay a. 14 E kidin) ga
moandalala goro bu e jiba goro bu ni ti nadsba
divi ga ndam goro ndam Zude na, ndtama nday
ndaharn na ahar gadakana. Nawaya madsbay divi
ga ata bay) goro na dal-dal asabay.

15 Ay kwa ka ya ti nu a hud ga mmawa bu ni ti
Melefit adaba nu a. Agru sulum gayar, azalay nu ga
mogri tuwi. Sarta gayar ara €njia ti 16 angazlu Wur
gayar ti ndssr Wur ni, ti ndzlapaki ka Wur ni, ndhi
ma gani ana mis ya nday ndam Zuade do ni. Ka
sarta gani nani ti nihindifina ma ke mis hihirikena
ndo. 17 A Zeruzalem day noru ga memenjiyu ndam
yatitigindam *asak ga Yezu enji goro nindo. Noru
suwwa ka had Arabi saway. Kslen gani napga a
Damas a. 18 Vi mahkar kalsr) gani day kwa ti noru
a Zeruzalem ti ndsar Piyer. Manjshadkabu vad kru
mahar zlam ciliy). 19 Eslini ti nipi zal asak naharg
ndo, nipi ti Zek wur ga mor ga Bay geli ni cilin.
20 Ke meleher ge Melefit, ma goro ya nadbaki ni ti
ma ge jiri, nasskad malfada do.

21 Kaley gani nasleka, noru ka had Siri akaba ka
had Silisi. 22 Ka sarta gani nani ti ndam ge Krist
ya *tocakalavu ka had *Zude ni tipi nu day-day farg
ndo. 23 Ticia ma ge mis ya tdademku na cilir ; mis ni
tadam : « Maslana ya ti agri daliya ana leli ahaslani,
acafonaleli ga mahi ma ga moafski ahar ke Krist ana
mis a ni, nihi ti égia nary nanani ana ahar gayar nar
abu ahi ma gani nani ana mis. » 24 Tara ticianahkay
ti tazlsbay Melefit azuhva nu.

2

Pol akaba ndam asak ga Yezu ndahan ni

1Vi kru mahar fad ka ahar gani nahama, moru
a Zeruzalem ata Barnabas. Ka ya ti moru ni ti naza
Tit aju. 2Noru eslini ti adaba *Masuf ge Melefit ahu
ru. NOru ninjua ti macakalavu akaba gaddkani gatay
ka ahar geli. Mara macakalava ti nangahadiaba
*Ma Muaweni Sulumani ya nshi ana nday ya ndam
*Zude do na ana tay a. Nahi ana ahar bi atedom
tuwl goro ya nagray ahaslani ni akaba tuwi goro
ya nabu nagray nihi ni zZlam masakani. 3 Ay tadem
nahkay ndo. Ku Tit nar zal Gres ni day tafaki njgasa
ge *mekeley kudi akada ya abu mabaskiani a wakita
ge Muwiz ni bu ndo. 4 T3azlapaki ke mekeley kudi
ti adaba mis ndahar tsbu tasskad malfada, tadem
tadebay Yezu. Nday gani ti tshurkiviyu ke leli
akal-akal, tawayay tacalkilelindam ga Yezu *Krist
ni ka zlam magudarani adaba madsbay *Divi ge
Melefit ya Muwiz abski ni va do. Nday tawayay
ti madsbay Divi gani, migi evidi gani keti. 5> Nday
gani nani ti magssiki pakama gatay ni ana tay ku
guzit ndo simiteni. Adaba Ma Muweni Sulumani

ya mahi ana kuli ni ti ma ge jiri ; nahkay mawayay
ti tagudarikaba ma gana ana kuli a ba.

6 Ay nday ya ti ndam geli a Zeruzalem ni tadem
nday godakani ni ticia ma goro na. Ku tamal nday
gaddkani, ku tamal nday gadakani do nsnguni arana
gani goro do, adaba Melefit ti amsnjalor ke mis
akada ge mis hihirikeni ni do. Nday gani tara ticia
ma goro natitshu : « Ma Maweni Sulumani ya kahi
ana mis ni ti abslay, kddsmkiviyu ma nahar ba. »
7 Tadem nahkay ti adaba t3ssra Melefit adaba nu
ga mahi Ma Muweni Sulumani ana ndam ya nday
ndam Zude do, tekeley kudi do na, akada ya adaba
Piyer ga mohi Ma Muweni Sulumani ana ndam
Zude, nday ya ti tekeley kudi na. 8 Yezu avia njada
ana Piyer ge migi zal asak gayar e kidir) ga ndam
Zude ba ; avu njoda ge migi zal asak gayar e kidiy
ga ndam ya nday ndam Zude do ni bu ni day nay
gani. 9 Nahkay ata Zek, Piyer akaba Zer, nday ya
ti ndam Zeruzalem tddosm nday akada medikedik
gatay ni, tageskaba ga Yezu ya agru sulum gayar
ga mogri tuwi na, mok tdgesforja ahar ke leli akaba
Barnabas a ga madsfakiani migia leli dekeni ka
ahar balar : leli ti magray tuwi e Kidin) ga ndam
ya ti nday ndam Zude do ni bu, nday ti ni tagray
tuwi e kidin) ga ndam Zude bu. 10 Ay ti t3hi ana leli
m3jsnaki ndam gatay ya talagani ni cilir), do ni ti
tdhikivu ma nahar ana leli ndo. Ma gatay hini ya
tahi ana leli ni ti nu day anuviyu a ahar bu, nawaya
magrana akada nana.

Ata Polnday ata Piyer tagray gejewi a Antiyos
11 Ay ka ya ti Piyer ara afa goro a Antiyos a ni ti
nalagia ké meleher ge mis a, adaba agudarazlama :

12ka ya ti énjia afa geli a ni ti nar) abu azum zlam
akaba nday ya ti ndam *Zude do ni. Ay kslery gani
Zek aslarbiyundam Zude ndahar. Nday naker tara
tinjia nahama, Piyer naksr agraferja angwaz ka tay
a, nahkay aslokaforja ka ndam ya ti nday ndam
Zude do, tobu tezum zlam akaba tay na, awayay ti
tipi nan akaba tay do. 13 Ndam Zude ndahar ni
day tagray akada ge Piyer ni, tabu tajalay ahar cu
cu. Barnabas ara épia nahkay ti ku nar day agray
akada ganday ndahar ni bilegeni ; awayay ti ndam
Zude ni t3ser nar ambrana divi gatay na do. 14Kaya
ti nipi ti nday naken tadsbay divi ga *Ma Muweni
Sulumani ana jiri gani va do ni ti nshi ma ana Piyer
ké meleher ge mis dek. Nshi ahkado: «Nak zal
Zude tekedi kanjshad akada ga ndam Zude ni do,
kanjshad akada ga nday ya ti nday ndam Zude do
ni. Ay ti kehi ana ndam ya ti nday ndam Zude
do ni, tAnjshad akada ga ndam Zude ni ti agravu
ahamamam ? »

Melefit adom leli ndam jireni ti azuhva mafaki
ahar geli ka Yezu ni cilin

15 Leli ti ndam *Zude ededin) adaba ata bar) geli
ndam Zude ; leli ndam jiba ndahar ya tezalay tay
ndam magudar zlam ni do. 16 Ku tamal nahkay
nanguni, lelimassra tuwi ga ndam ya tadsbay *Divi
ge Melefit ya Muwiz abaki ni ti, maslana abi ya ti
Melefit adsm nar jireni ke eri gayar) azuhva tuwi
gani nani bi ; Melefit adsm mis jireni ti si maslana
ya ti afekia ahar ka Yezu *Krist a ni ciliy). Leli
ti mafoki ahar ka Yezu Krist ti mawayay ti Melefit
madam lelindam jirenike eri gayar azuhva moafaki
ahar geli ni, do ni ti mawayay ti Melefit m3dam

leli ndam jireni azuhva geli ya madsbum Divi ya
Muwiz abakinido. Adaba tuwi ga ndam ya tadsbay
Divi ya Muwiz abski ni ti maslanga abi Melefit
adem nay jireni azuhva tuwi gani nani bi simiteni.
17Lelindam Zude ti mawayay ti Melefit médom leli
ndam jireni ke eri gayar ti adaba leli mabu mafaki
ahar ke Krist palam. Magray nahkay ti ndam Zude
ndahar ni tezalay lelindam magudar zlam, adaba
magray tuwi akada ge Muwiz ya adam ni do. Egia
nahkay ti Krist ezligiyu leli a magudar zlam vu
waw ? Aha, ezligiyu leli do ! 18 Ay tamal maslana
ambrana zlam ya ti Muwiz adom tagray a wakita
gayar ni bu na, ksler) gani agray keti ti gayar ya
agray keti ni ti agray ti egia bay magudar zlam
a. 19 Nu ti ka madam ge Melefit ya Muwiz abski
ni ti akada nu memotani. Egia ndmota nahkay ti
nadsbay Divi ya Muwiz abski a wakita gayar) bu ni
va do. Ere gani agravu nahkay ti, ti ndnjshad ana
sifa ke eri ge Melefit. Ka ya ti *tadarfar) Krist ka
tendal ni ti tadarkabiyu leli ka ahar belar) ; 20 nihi
ti nu nabu ana sifa, ay sifa ya anuviyu ni ti sifa
ya ahaslani ni va do: leli msbu ka ahar bslary
akaba Krist, nahkay sifa ya anuviyu ni ti sifa ge
Krist. Tamal nu nabu ana sifa nihi a duniya bu ni
ti azuhva nafokia ahar ke Krist Wur ge Melefit a
palam. Nar ti awayay nu, agsskaba ti tikad nay a
ksla goro va. 21Zlam gani nani ti Melefit agru ga
sulum gayar : nahkay ti nambray) do simiteni. Mis
ndaharg tddom Melefit adom mis jireni ti azuhva
tuwi ga maslana ganinani ya agray akada ge Muwiz
ya abaki ni. Ay nahkay do : tamal nahkay ededir ti
Krist amat ti masakani.

3

Melefit ahangay mis ti ahomamam ?

1TLekulum ndam Galasi ti lekulum ndam muru !
Lekulum ti arana agray kuli aw ? *Tadarfery Yezu

*Krist ka tandal ti tshia ma gana ana kuli a, Kicuma
lala, kala kipuma ana eri gekuli a. 2Nihi ti nawayay
nihindifina ma ke kuli a balar) : Melefit avi *Masuf
Njolatani ana kuli ti adaba kedsbum *Divi ge Mel-
efit ya Muwiz abski ni tok, day ti avi ana kali ti
adaba kagesumkabda ma aki ka mafaki ahar ka Yezu
na palam aw ? 3 Lekulaum ndam muru emiteni
ti kamam ? Kdnjumki ka mofoki ahar ke Krist ti
ana njada ga Masuf ge Melefit, nihi ti kegrum tuwi
ana njada ga vu gekuli gekuleni ti kamam ? 4Zlam
agrakiva ke kuli a kay, ay zlam nday nani ti kshumi
ana ahar zlam masakani aw ? Zlam nday nani
ti tigi zlam masakani koksah ! 5 Melefit nay abu
avi Masuf gayar ana kuli, agray zlam magray ejep
e kidin) gekuali bu daya. Agray nahkay ti adaba
kadsbum Divi gayar) ya Muwiz abaki ni tak, day ti
agray ti adaba kdgassumkabda ma aki ka mafaki ahar
ka Yezu na palam aw ?

Ere ye ti agrakivu ka Abraham ni

6 Abu mobokiani a Wakita ge Melefit bu nahkay
hi : « Abraham afokia ahar ke Melefit a, nahkay Mel-
efit adsm nar mis jireni ké eri gayan.” » 7 Nahkay
ti ahar adsm k3ssrum nday ya ti tafokia ahar
ke Melefit a ni ti nday bsza hud ga Abraham.
8 Kwa ahaslani Melefit adom a Wakita gayan ni bu
nahkay hi: nday ya ti nday ndam *Zude do ni ti

* 3:6 Monjokiani 15.6.

a vad nahar Melefit amadom nday ndam jireni ké
eri gayarn azuhva mofoki ahar gatay ni. Wudaka
zlamnaniara agravu ti Melefit ahiaba ma gana ana

Abraham a andava. Abu moabakiani a Wakita gayar
ni bu nahkay hi : ahi « Anagri sulum goro ana jiba
gogorani dek ti, anagray ana nak.T » 9 Abraham
ara afokia ahar ke Melefit a ti Melefit agria sulum
gayar a. Nahkay ku way way do tamal afskia ahar
ke Melefit a ti Melefit agri sulum gayar) akada ya
agri ana Abraham ni.

10 Nday ya ti tddam tadabay *Divi ge Melefit ya
Muwiz abaki ni ti Melefit m3dsm nday ndam jireni
nahama, Melefit etikwesl tay, amawal tay dek ana
seriya sawarn. Adaba abu mobskiani a wakita
ge Muwiz ni bu ni nahkay hi: «Ahar adsm ku
way way do magaskabu pakama ya abu mabakiani
a wakita hini bu ni dek, mégray tuwi ana nary
kslavad, ambrar) ba, do ni ti Melefit amawal nar

ana seriya.} » 11 Masora maslana ya ti Melefit adom
nar) mis jireni ke eri gayar) adaba adsbay Divi ya ti
Muwiz abaki a wakita gayar ni bu ni ti abi. Adaba
abu moabakiani a Wakita ge Melefit ni bu nahkay
hi: « Maslana ya ti Melefit adom nar jireni ké eri
gayar adaba afokia ahar a ni ti, maslana gani nani
ti Melefit amavi sifa. » 12 Nahkay divi ga wakita
ge Muwiz akaba divi ga mofski ahar ke Melefit ti
nday gorgori. Abu mobokiani a wakita ge Muwiz
ni bu nahkay hi : « Maslana ya ti ageskaba ere ye ti
abu moabokiani a wakita hini bu na mask agray zlam
gani nani dek nahama, Melefit amovi sifa azuhva

T 38 Moanjskiani 12.3. ¥ 3:10 Mimbiki 27.26.

nani.§ »

13 Ay leli ti madsbay Divi ya ti Muwiz abaki ni
dek do, nahkay akal Melefit etikwesl leli, awal leli
ana seriya. Ay *Krist amba leli a ; Melefit awsl nay
ana seriya a kola geli vu. Masara, abu mabakiani a
wakita ge Muwiz ni bu nahkay hi: « Maslana ya ti
*tadarforja nay ka tendal a ni ti Melefit etikwesla nar

a andava.” » 14 Yezu Krist agray nahkay ti, awaya ti
nday ya ti nday ndam Zuade do ni nday day tangot
*sulum ge Melefit ya agri ana Abraham ni ; atengst
ti nday ya ti tsbu akaba Krist akada mis bslar
ni. Ahaslani ti Melefit adesmbiya, adem amavi
Mosuf gayar ana mis ; awayay moaviani ti ana leli
ya mafoki ahar ke Krist ni.

Melefit awalkabu pakama gayan akaba Abra-

ham
15 Baza ga mmawa, nazay mazavu ga zlam ya

ti mis tagray ni. Tamal mis ti ma gatay dek bslar
tswalkabd ma gatay a ti, maslana ya ti adem ma
gani ma masakani ahkay do ni eferkiviyu ma
nahar ni ti abi. 16 Nahkay day Melefit *awslkabu
pakama gayarn akaba Abraham, ahi: « Anagruk

sulum goro, ansgri ana wur hud gayak daya.T »
Ngay amogri ana bsza hud gayarn ti adom ndo:
nahkay adsm amagri ana mis kay do, ana mis
balar ciliny. Masera, abu msbakiani a Wakita gayar
ni bu nahkay hi: « Anagri ana wur hud gayak. »
Wur hud gayar) nani ti *Krist. 17 Ere ye ti nawayay
nadom ni ti nihi : Melefit awslkaba pakama gayar
ata Abraham a andava. Vi diy) diy) fad ana kru kru

§ 312 Moanjay Levi 18.5. * 3:13 Mimbiki21.23. T 3:16 Manjay
Moanjokiani 12.7.

mahkar ka ahar gani day kwa ti adafiki *Divi gayar)
ana Muwiz. Ay pakama ya ahi ana Muwiz ni ti
azay molan ga pakama ya awslkabu ata Abraham
ni koksah, adaba ere ye ti Melefit adom amagray
ni ti agray ededin. 18 Tamal Melefit avi zlam ana
mis ti azuhva tadsbay Divi ya ti Muwiz abski a
wakita gayar ni bu ni ti, avi ana tay akada gayar
ya adembiyu amsvi ana tay ga sulum ni do. Ay ti
agravu nahkay do, adaba Melefit awslkaba pakama
gayar akaba Abraham a, ahi: « Anavuk zlam ga
sulum. »

Melefit adofiki Divi gayan ana Mwwiz ni ti ka-
mam ?

19 Ay tamal nahkay ti kalsny gani Melefit adofiki
*Divi gayar) ana Muwiz ni ti kamam ? Adafiki ti,
tileli m3sor mabu magudar zlam ké eri ge Melefit.
Melefit adafiki ti ga hayanani, duk abivoru ana mara
gawur hud ga Abraham ya Melefit adomkibiyu ma
ni. *Divi ge Melefit ya Muwiz abaki ni ti *masler ge
Melefit tahi, mak Muwiz day ahangri ana ata bar
geli. ¥ 20 Tamal maslana abu ahengri ma ana mis
ndahar ni ti, ma ya ti ahangri ni ti gayar gayanani
do. Ay ka ya ti Melefit ahi ma ana Abraham ni
tl, narn nanani ahi ana ma gayar), do ni ti maslana
nahar ahaygri ana Abraham do.

21 Egia nahkay ti Divi ge Melefit ya adfiki ana
Muwiz ni ti awayay ademvaba pakama ya ahibiyu
ana Abraham ni ti pakama masakani aw ? Aha,

I 3:19 Ndam Zude tadom pakama ge Melefit ya Muwiz abaki ni ti
mosler ge Melefit tshangri. Ay madi ahar ana pakama gani a Wakita
ge Melefit bu do.

nahkay do! Tamal mis tengst *sifa ya andav day-
day do ni ana Divi ya Muwiz abaki ni edediy ti,
akal Melefit adom mis jireni ti azuhva pakama
gani nani. Ay ti agravu nahkay do. 22 Ere ye
ti pakama ge Melefit adom agravu ededin ni ti
nihi: mis a duniya bu dek tagudara zlam a, tisliki
mambranani do; tigia evidi gana, akada nday a
dangay bu. Agravu nahkay ti Melefit awayay agri
sulum gayarn ana ndam ya ti t3fakia ahar ka Yezu
*Krist a ni. Sulum gani nani ti Melefit adsmkibiya
ma ahaslana, mis tengst ti azuhva tefoki ahar ka
Yezu Krist, do ni ti tangst do.

23 Ahaslani ti divi ga moafoki ahar ke Krist abi fay
bi. Ka sarta gani nani ti Melefit ajogay leli ana Divi
ya ti adsfiki ana Muwiz ni akada leli a dangay bu.
Ahotay sarta ya amangazli divi ga mofoki ahar ka
Yezu Krist ana leli ni. 24 Nahkay Divi ya Muwiz
abaki ni ti egia akada ga maslana ya abi slimi ana
baza ni. Melefit avi ana leli ti, ahstay sarta ga Yezu
Krist ya amara ni, ti m3dsm leli ya ti mafaki ahar
ka Yezu Krist ni ti leli ndam jireni. 25 Nihi ti Yezu
Krist énjia, leli mabu mafaki ahar. Nahkay ti tuwi ga
bay mobi slimianaleli ni andava ; Divi ge Melefit ya
Muwiz abaki ni abi ana njada ga magur leli va bi.

26 Lekulum dek kafumkia ahar ka Yezu Krist a,
nahkay ti kigama boza ge Melefit a. 27 Lekulum
ya *tabaray Kkuli ana slimi ge Krist ni dek ti kigama
akada mis bslany akaba narn a. Kambatumkaba ma-
jalay ahar gekuli a, nihi ti kdbum kajalum ahar
akada ge Krist ni. 28 Nahkay ku nak zal Zude,
ku nak zal Gres, ku nak evidi, ku nak evidi do,
ku nak zal, ku nak wal nangu ni agray arana do ;

lekulum dek kiguma ka ahar bslan akaba Yezu
Krist a akada mis bslar). 29Krist tiwur hud ga Abra-
ham ; lekulum ndam ge Krist, nahkay ti lekulam
day kiguma boza hud ga Abraham a. Nahkay
kangstuma *sulum ge Melefit ya ahibiyu ana Abra-
ham, ahi « Anavuk » na.

4

1 Ma goro ya nawayay noshi ana kuli ni ti nihi:
wur tamal bsnani adem ara azum mekeji gayarn,
ay narn wur guziteni mba ti, ku zlam ni dek gayarn
nangu ni nar akada evidi. 2 Ka sarta nani ti mis
tabi slimi, tabi slimi ana zlam gayar) ni daya, duk
abivoru ana sarta ya bayani adem amszum mekeji
gayar ni. 3 Leli day nahkay : ka ya ti leli mafaki
ahar ka Yezu fay ndo ni ti leli akada baza, leli evidi
ga *moasuf magsdavani ya tegur duniya ni. 4 Ay
sarta ya ti Melefit afokad ni ara énjia ti aslarbiyu
Wur gayar. Ewi nay ti wal; tiwi nay ti e Kidip
ga ndam ya ti tadsbay Divi ya Muwiz abaki ni bu.
5 Tiwi nar) nahkay ti, ti mambaya ndam ya tadsbay
Divi gani nani na, ti leli dek migi baza ge Melefit.

6 Ere ye ti adafaki kiguma bsza ge Melefit a ni
ti nihi : Melefit aslsrivabiya Masuf ga Wur gayar
ana leli a maboruv va. Masuf gani nani nar abu
azlah, adom : « Aba, Baba.” » 7 Egia nahkay ti ku
way way do e kidiny gekuli bu nar) evidi va do, égia
wur ge Melefit a. Nahkay ti Melefit amagri sulum
gayar) yati adem amagri ana bsza gayar niana kuli
bilegeni. Nani dek ti tuwi ge Melefit.

4:6 Anama ga ndam Zude « Aba » ti awayay adomvaba « Baba. »



Galasi 4:8 b:4%4 Galasi4:17

Pol awayay ti ndam Galasi tijikia ke divi a ba

8 Ahaslani ti lekulum evidi ga zlam ga duniya ;
zlam nday nani ti Melefit do. Ka sarta nani
ti Melefit nar) way ti kdserum do. 9 Ay nihi ti
kassruma Melefit a. Nodam nahkay ti, nawayay
nadom Melefit asor kuli enji. Ahaslani ti *moasuf
magsdavani ya tsgur duniya ni tscahia zlam ana
kuli a, ay kambrenjuma. Zlam nday nani ti zlam
masakani, njeda afer) ka tay bi: nihi ti kedsbum
zlam nday nani keti ti kamam ? Kawayum kigum
evidi ga zlam nday naniketi ededinyaw ? 19Ere ye ti
kajalumki ahar ni ti vad gsrgsrani, kiyi gargsrani,
sarta gargsrani akaba vi gargerani ya ti tagrafoy
wumeori ni ni. 11 Ere ye ti kegrum ni ti ahslu ahar,
nadom bi tuwi goro zlszladani ya nagray e kidiy
gekuli bu ni ti emigi tuwi masakani.

12 Baza ga mmawa, naherngalay kuli, nawayay ti
kigum akada nu, adaba nu ti nigia akada kuli a. Ere
ye ti kagudarumu ku guzit ni ti abi. 13 K3ssruma nara
afa gekuli a, n3hi *Ma Muweni Sulumani ana kuli
ye enjenjeninitinangst ahar ganiti adaba nébesey
do. 14 Armawer goro ni ti égia zlam zlszladana ke
eri gekuli a. Ku tamal nahkay nangu ni kanjakum
nu ndo, kdgassumkaba nu a. Ksgesumkabu nu ti
akada nu *masler ge Melefit, akada nu Yezu *Krist
simiteni. 15 Ka sarta gani nani ti kdmsrumva dal-
dal, ay nihi ti mam agrakivu ke kuali mam ? Ma
goro ya nadsm ni ti ma ge jiri : kAwayuma nu a dal-
dal. Tamal agravu tata ti ku eri gekuli tekedi akal
kohalumaba kebumua. 16 Egia n3bu nahi ma ge jiri
ana kuli ti nigia zal ezir gekuli a zla do aw ?

17 Mis ya ti tshurkiviyu ke kuli ni ti taza njada



Galasi 4:18 Xvi Galasi 4:24

gatay a dek ga magray tuwi e Kkidiy) gekuli ba.
Ay tagray nahkay ti tawayay moagri zlam sulumani
ana kuli do. Tawayay ti tedekaba nu akaba kuli
a, ti kdmbrayum nu, kdzum njada gekuli dek ga
madsbay tay. 18 Mis azay njeda gayar dek ga
magray zlam ti abslay, ay ti ahar adem zlam ya
ti agray ni ti zlam sulumani kwa. Nahkay ahar
adom ku nu nabu akaba kuli, ku nu nabi akaba
kuli bi nangu ni kdzum njada gekuli dek ga madsbay
nu kslavad. 19 Lekulum ti akada bsza goro, ay
nihi ti akada lekulum a hud bu keti, niwi kali ti
nacakay daliya dal-dal. Anoscakay daliya gani ti
duk abivoru ana sarta ya ti majalay ahar gekuli
dek égia akada ge Krist a ni. 20 Nawayay ti akal
nihi ti nu e Kkidiy gekuli bu! Nahkay ti akal nasar
ahamamam nahi ma goro ana kuli ni, adaba nihi ti
naser ere ye ti nahi ana kuli ni va do.

Ata Saranday ata Agar

21 Lekulum ya ti kedsmum kawayum madsbay
*Divi ge Melefit ya Muwiz abski ni ti, ma ga
wakita gani nani ya adem ni ti kKicarn ndo waw ?
Hongrumufor) nimi! 22 Abu mobokiani a wakita
gani nani bu nahkay hi: Bsza ga Abraham tsbu
cy, balayani ni evidi éwii, nahar ni ti ni wal gayary
ye evidi do ni éwii. T 23 Wur ge evidi ni ti tiwi nar
akada ge mis ya tiwibsza ni, ay wur ga nar ye evidi
do ni ti tiwi nar) akada nani do ; tiwi nay) ti azuhva
ge Melefit ya ahi ana Abraham « Ekiwi wur » ni.
24 Pakama gani nani awayay adsfiki zlam nahar
ana leli. Wal cueni ni ti akada pakama gorgori cu

T 4:22 Manjay Manjskiani 16.15 ; 21.2. Evidi ni slimi gani Agar, nar
ya ti evidi do ni slimi gani Sara.

ya ti Melefit *awslkabu akaba mis ni. Pakama ge
Melefit ya awslkabu akaba ndam *1zireyel, ahi ana
Muwiz ka hama *Sinayi ni ti Agar. Ndam ya ti
tadsbay pakama gani hini ni ti nday evidi. 25 Agar
ti awayay ademvaba homa Sinayi ya ka had Arabi
ni. Awayay ademvaba Zeruzalem ya kani daya,
adaba ndam Zeruzalem ya kani ni ti nday dek
evidi. 26 Ay Zeruzalem nahar abu agavela ; ndam
Zeruzalem gani nani ti evidi do. Leli ti ndam ga

Kssa gani nani, tiwi leli ti eslini. 27 Abu mabskiani a

Wakita ge Melefit bu nahkay hi :

« Nak wal dagol, nak ya kiwi wur day-day ndo ni
marvu,

nak ya ti kacakay daliya ga wur miwenindo ni gray
salalay.

Adaba nak ya ti zal gayak ambreya kur a,
andshadfuk do ni,

ekiwi bsza dal-dal atama ga wal nahan ya
tandshadkabu ata zal gayan na.f »

28 Boza ga mmawa, lekulum ti boza ge Melefit
edediy ededineni ; Kigam nahkay ti azuhva pakama
ge Melefit ya ahi ana Abraham « Ekiwi wur, » mak
ewilzakni : nahkay ti lekulum akada Izak, lekulum
akada wur ya Abraham ewifina ké evidi na do.
29 Ahaslani ti Ismayil wur ya tiwi nar) akada ge
mis ya tiwi ni ti agria daliya ana Izak wur ya tiwi
nar ana njada ga *Masuf ge Melefit na. Ku kani
day abu agravu nahkay. 30 Ay ti cam pakama ge
Melefit ya abu maboakiani a Wakita gayar bu ni.

Abumoabokiani nahkay hi : « Garay evidi ni nday ata
wur ye ewi ni. Adaba wur ge evidi ti azum mekeji

} 4:27 1zayisa.1.

ga bayani do simiteni, si wur ya ti mernani evidi do
ni kwa.$ » 31 Nahkay zla nahama baza ga mmawa,
wal ya ti nar evidi ni éwileli do ; éwi leli tiwal ya ti
evidi do ni.

S

Ahar adam migi evidi ge Divi ya Muwiz abakini ba
1 *Krist agray ti matamfsaya ké *Divi ya Muwiz
aboki, ndam *Zude tadsbay na. Agray nahkay ti, ti
migi evidi gani va ba. Nahkay ti zum njsda gekuli
dek, kdngumiyu e evidi ni vu va ba.
2Nu Pol nahi ana kuli nahama, tamal kawayum
*tékeli kudl ana kali ti Krist égia zZlam masakana,
adaba ajenaki kuli va do. 3 Nohi ana kuli keti,
maslana ya ekeley kudl ni ti ahar adsm maslana
ganinani madsbay Divi ya ti Muwiz abski a wakita
gayar bu ni dek. 4 Tamal kawayum Melefit mddom
lekalum ndam jireni adaba kedsbum Divi ya ti
Muwiz abski ni ti, kdmbrayuma Krist a, kidumva
akaba narj a, kKislumki mangst *sulum ge Melefit ni

va do. > Leli ti ni massra Melefit amadom leli ndam
jireni ke eri gayar ti adaba mabu mofaki ahar ke

Krist. Leli m3bu mahstay zlam ge Melefit gani
nani ya ara agray ni ti ana njeda ga Masuf gayar).
6 Tamal kafokia ahar ka Yezu Krist a ti ku tekeluka
kudi a, ku tekelak ndo nangu ni, agray arana do. Ere
ye ti abslafor) ke Melefit ni ti nihi : kefski ahar ke
Krist, kadafaki mafoki ahar gayak ni ana mawayay
mis.

7Ka ya ti kafumki ahar ke Krist enjenjeni ni ti
kagrum zlam dek kigeni kigeni. Ay nihi ti way

§ 4:30 Monjay Monjokiani 21.10.

acaforja kuli ga madsbay divi ge jiri a ni way ? 8 Bay
ya ti agosay kuli nahkay ni ti Melefit do : Melefit
azalay kuli ti ga madsbay divi gayar. 9 Ma ge mis ya
todom : « *Miwisir) guzit akibu ka zlam ti ewisinaba
zlam na dek » ni ti jiri ededin. 10 Nasora lekulum
day majalay ahar gekuli dek akada goro ni, adaba
leli dek akaba Bay geli akada mis bslany. Maslana
ya ti ewisirikaba ahar ana kuli a ni ti ku nay way
nangu ni Melefit amatrab nap.

11 Bsza ga mmawa, tamal nadam tékeli kudi ana
mis kekilena ti, mis tegru daliya kekilena ti ka-
mam ? Tamal nadom nahkay ti akal pakama geli
ya madam *tadarfar) Yezu ka tendal ni awari beruv
ana mis va do. 12Nday ya ti tiwisiri ahar ana kuli,
tadom tékeli kudi ana mis ni ti tdslafera kudi ka tay
a bilegeni !

13 Baza ga mmawa, Melefit azala kuli a, nahkay
ti lekulum evidi va do. Ay lekulum evidi va do ni
ti, ngay kislamki magray zlam kwarna kwarna akada
ya kawayum ni ti kdhumi ana ahar ba. Ere ye
ti ahar adsm k3grum ni ti wayumvu, ti ku way
way do magri zlam sulumani ana maslana nahar.
14 Abu moabokiani nahkay hi : « Wayay ndam ya nak
kabu akaba tay ni akada ya ti kawayay ahar gayak
ni.* » Tamal k3bu kagray nahkay ti, kagra zlam ya
ti abu e Divi ya Muwiz abaki ni bu, adsm tégray na
dek andava. 15 Ay tamal lekulum akada ga zlam ge
gili cudayani, tejavu asler, tahapadvu ni ti bumvu
slimi, do ni ti ekizinumvu.

Divi ga Masuf Njalatani akaba divi ya mabaruv
geli awayay ni

* 5:14 Levi19.18.

16 Ere ye ti nohi ana kuli ni ti nihi: grum
zlam ya ti *Moasuf Njslatani ahi ana kuli grum
ni. Tamal kegrum nahkay ti aksgrum zlam ya
moabsruv gekuli awayay ni va do. 17 Adaba ere
ye ti maboruv gekuli awayay ni ti Masuf Njslatani
awayay do ; ere ye ti Masuf Njslatani awayay ni ti,
moabaruv gekuli awayay do : nday cueni tarakaboru
do. FEgia nahkay ti kislumki magray ere ye ti
kawayum magranini do. 18 Tamal Masuf Njslatani
agur kuli ti ngasa aki ke kuli ga madsbay *Divi ya
abu mabskiani a wakita ge Muwiz ni bu ni va bi.

19 Zlam ya ti mebaruv ge mis awayay ma-
grani ni ti mis dek t3sera, zlam gani nday hi:
magray hala, magray mesawehvu, magray zlam
ya tobaki mimili ke mis ni, 20 magray psra, matak,
mizirey mis, maheargay ma, magray solu, mszum
boruv dal-dalani, magray eri, medeveni akaba
mis, mawayay ma ge mis do, 21 moafaki eri ka
zlam ge mis, movi vu ana zum, magray zlam ga
muru ga muru, akaba magray zlam ndahar akada
nday nani. Nahia ana kuli a andava, nahi ana kuli
keti: ndam ya ti tagray zlam nday nani ti tisliki
mohuriyani a *Magur ge Melefit vu do.

22 Ay tuwi ga Masuf Njslatani ya agray a mabsruv
geli bu ni ti akada bsza ga moangshaf ya ewi
ni: tewi gani nani dek ti bslan. Zlam gani
nday hi: mawayavani, msmoervani, manjoshad
sulumani, mebeseni, majalaki ahar sulumani ke
mis, magri zlam sulumani ana mis, magray jiri,
23 manjshadani kudufa, mabi slimi ana ahar. Zlam
nday nani ti *Divi ge Muwiz ya abski a wakita
gayar nibu ni acafsrjamis ga magrana do simiteni.

24Ndam ge *Krist ti tdmbrspa zlam magsdavani ya
ti moboruv gatay awayay magrani na. Egia akada
*tadarforja zlam gani nani ka tandal a. 25 Leli mabu
ana sifa ti ana njada ga Masuf Njslatani. Nahkay
ti ahar adem Moasuf Njslatani m3gur leli kslavad.
26 Miji zlabay ba, mdzumi bsruv ana mis ba, magray
solu ba.

6

Ku way way do e kidin geli bu magri sulum ana
maslana nahan

1Bsza ga mmawa, tamal maslara éjikia ke divi a
ti ahar adem lekulum ya ti kedsbum divi ga *Masuf
Njolatani ni humi ma ti mdngukiyu ke divi. Humi
ti ana cokadani. Ay ku way way do mabavu slimi,
do ni ti bi nan day emijikia ke divi a. 2 Tamal
zlam zlszladani adia ahar ana kuli a ti jenumvu.
Tamal kegrum nahkay ti ksdsbuma divi ge *Krist
na andava. 3 Tamal ti maslana azay ahar gayan
adom nar godakani, ambatakani do ésli arana do
nahsama, agosay ahar gayarn gayanani. 4 Ku way
way do ahar adsm mamenjalsr) ka manjshad gayar
cilin. Nahkay tamal adia ahar ana zlam ya ti amori
mabaruv na timdmervu adaba agra tuwisulumana,
do ni ti agurfory ahar gayan ké mis ndahay ba.
> Adaba ahar adem ku way way do magray tuwi ya
ti Melefit ahi magray ni ana ahar gayar gayarnani.

6 Maslana ya ti tacahi ma ge Melefit ni ti, a hud
ga zlam ya ti angsta ni bu dek ti mdvi ana maslana
ya ti acahi zlam ni bilegeni.

7 Kagosum ahar gekuli ba : maslana ya ti azay

Melefit akada zlam masakani ni ti Melefit ama-
trab nar dal-dal. Adaba tamal Kizligia zlam a ti

kara kabaz day ere gani nani. 8 Mis day nahkay :
tamal agra zlam magsdavana ya ti mabsruv gayar
awayay na ti zlam gayar ya ti agray ni amsmbivu
kisim. Tamal agra zlam ya ti Messuf Njslatani
awayay na ti, Masuf Njslatani ni amsvi *sifa ya
andav day-day do ni. 9 Magrum zlam sulumani
kslavad, ahar adsgaforna ke leli a ba. Adaba vadya
Melefit afskad ni eminjia ti Melefit amoagri sulum
gayar ana leli adaba mambrsn magray zlam su-
lumani ndo. 19 Nahkay ti ka ya ti mangstuma ahar
ga magray tuwi ya ti ajenaki mis na ti msgrumi
ana mis dek. Ahar godakani msgrumi ana ndam
ya tabu akaba leli, tafoki ahar ka Yezu ni.

Pol endeverin ma gayan ana maziaba azay slimi
anamis a
11 Nihi ti manjumki, nabiki ana kuli ana ahar
goro goroani, nsbaki ti ana asak ma godakani
gaddkani. 12Nday ya ti tawayay mafoki ngasa ke kuli
ge *mekeli kudi ana kualini ti, nday ti tawayay ti mis
gaduniya tazlsbay tay azuhva tuwi gatay ya tagray
ni. Tagray nahkay ti adaba tawayay ti mis tagri
daliya ana tay ba cilir) : t3sera tamal maslarna adom
Melefit ahangay mis azuhva *Krist ya amotfon) ka
tendal ni ciliy ti mis t3bu tagri daliya ana maslana
gani. 13 Nday gani ti tekelia kudi ana tay a, ay tabi
tadsbay *Divi ya Muwiz aboki a wakita gayar ni
bu ni dek bi. Todom tékeli kudi ana kuli ti adaba
tawayay tiji zlabay ana kudi ya tekeli ana kuli ni.
14 Nu ti niji zlabay do. Ay tamal niji zlabay ti,

aki ka Bay geli Yezu Krist ya amotfar) ka tendal ni
cilin. Yezu ara amsta nahkay ti zlam ga duniya
tigia zZlam masakana ke eri goro a, akada *tadarfana
tay ka tondal a. Nu day nigia zlam masakana ke
eri ga ndam ga *duniya, akada tadarfsna nu ka
tendal a. 15 Nahkay ku tekeli kudi ana mis, ku
tékeli kudi ana mis do nangu ni, agray arana do.
Pakama ya ti atam pakama ndahar ni dek ti nihi :
Melefit agray ti migia mis muwena azuhva tuwi ge
Krist a. 16 Nday ya ti tsgeskabd ma goro hina ni ti,
Melefit m3jonaki tay, magray ti tdnjshadkabu ana
sulumani. Melefit m3gri ana tay nahkay adaba
nday ti ndam *Izireyel gayar ededir.

17 Kwa kani nawayay ti maslana ahslu muru
va ba, adaba nu nsbu ana mandava ka vu goro :
mandava gani nday nani ti tedafaki nu mis ga

Yezu. ) ) )
18 Baza ga mmawa, Bay geli Yezu Krist magri

sulum gayan ana kuali dek; sulum gani nani
manjshad a mabsruv gekuli bu ti. Aya nahkay.

